Номинация: « Иң күп китап укучы».

    “ Китап-бакча, андагы язулар- шул бакчаның гөлләре”,- ди К. Насыйри. Кем укымый, шул бернәрсә турында да уйламый. Белем алуның иң яхшы юлы-уку. Тиеннәрдәә сумнар җыелгандай, укылганбертекләрдән белем туплана. “ Беләге юан берне егар, белеме булган меңне егар”- дип, халкыбыз юкка гына әйтмәгән.
    Бала чакта китап укудан да күңелле нәрсә юктыр. Бигрәк тә ул китапта сиңа таныш хәлләр турында язылган булса, аны кат-кат укыйсы, алар турында иптәшләреңә сөйлисе, шигырьләрен күңелдән ятлыйсы килә. Андый китаплар- безне бала чактан олыгаюга, зур тормышка озатып калучы, гомер буе хәтердә янарып торчы иң якын дусларыбыз. Һер кеше китапны үзенең якын дусты итеп күрергә тиеш. Китапның канатлары бар кебек тоела миңа. Ул, үзенең канатларына утыртып, сине мең елга артка илтеп ташлый, я булмаса ул кешене йөз елга алга алып китә. Китап әнә шундый могҗизалы нәрсә ул.
    Китап акыллы киңәшчеләрнең берсе. Ул һер кешегә хезмәттә булыша, ул кешеләрне бәладән коткара. Китап кешеләрне тормышны танып белергә өйрәтә. Һер кешенең үзенә ошаган бер китабы була. Бу кеше, китапта язылганнарны һәрвакыт искә төшереп, авылыкларны җиңә. Китап героеның ялгышларын кабатламаска тырыша.    Китап күбрәк укыган саен, өзеңне кызыксындырган сорауларга җавап тобасың, башка китапта ничегрәк ачылды икән дип, уйлана башлыйсың.
    Мин үзем күбрәк тарихи китапларны укырга яратам. Бигрәк тә төрки, болгар чорына караганнырын, ханнар тарихы белән кызыксынам. “ Бу ханлык белән кем идарә иткән, нинди үзгәрешләр булган, ни өчен тәхеттән төшергәннәр?”- кебек сорауларга җавап табасым килә.
    Якташыбыз Флүс Латыйфиның  Казан ханлыгының соңгы көннәренә багышланган “Хыянәт” романын бик яратып укыдым. М.Хәбибуллинның “Кубрат хан”, Нурихан Фәттахның “Сызгыра торган уклар”, шулай ук В.Имаманың “Татар яугирләре”, “Утлы дала”, “ Казан дастанын”- минем яраткан китапларым.
    Татар балаларына мин русча китаплар да укырга киңәш итәр идем. Русча укыганда һәр сүзнең язылышын истә калдырырга тырышасың, сүзлек запасы да арта.
    Китап безнең заманның тормышы. Китап бер буынның икенче буынга рухи васыяте, гомернең соңгычмгенә җиткән аксакалның яңа гына яши башлаган кешегә киңәше. Китап битләре, керфекләр кебек, күзне ачалар. Минем фикерем шул: китап укыган кеше һәрбер кыен сорауга да җавапны таба ала һәм кыен хәлләрдән чыгу юлын да тиз эзләп таба.
Китап- кинәшчең синең,
Дустың, ярдәмчең синең.
Ул хөрмәткә бик хаклы, 
Кадерлә син китапны.


